
«Қазақстан Республикасы Ұлттық Банкі Басқармасының кейбір қаулыларына төлемдер және төлем жүйелері мәселелері бойынша өзгерістер мен толықтырулар енгізу туралы» Қазақстан Республикасы Ұлттық Банкі Басқармасының қаулысының жобасына ақпараттық кесте 

	1.
	НҚА жобасының атауы (НҚА түрін көрсете отырып)
	«Қазақстан Республикасы Ұлттық Банкі Басқармасының кейбір қаулыларына төлемдер және төлем жүйелері мәселелері бойынша өзгерістер мен толықтырулар енгізу туралы» Қазақстан Республикасы Ұлттық Банкі Басқармасының қаулысының жобасы.

	2.
	Әзірлеуші мемлекеттік орган
	Қазақстан Республикасының Ұлттық Банкі.

	3.
	НҚА жобасын әзірлеу үшін негіздер (тиісті НҚА немесе тапсырмаға сілтеме жасай отырып (бар болса))
	Қаулы жобасы қолданыстағы төлем тағайындау кодтарын кеңейту және жаңа кодтарын енгізу, банкаралық мобильді төлемдер жүйесіне қатысушылар арасында берілетін ақпараттың құрамын нақтылау, төлем карточкаларының банкаралық жүйесінің есеп айырысудың қамтамасыз ету жүйесінде (бұдан әрі – қаматамасыз ету жүйесі) қамтамасыз ету сомасын пайдалану және қатысушыға «овердрафт» қарызын беру тәртібін нақтылау, қамтамасыз ету жүйесінде «KASE «Клирингтік орталығы» АҚ функцияларын айқындау, сондай-ақ Қазақстан Республикасы Цифрлық кодексінің және Қазақстан Республикасы Конституциясының терминологиясына сәйкес келтіру мақсатында редакциялық түзетулер енгізуге әзірленген.

	4.
	НҚА жобасының қысқаша мазмұны, негізгі ережелердің сипаттамасы
	Жоба:
1) Экономика секторларының және төлемдер белгілеу кодтарын қолдану қағидаларына:
- жеке кәсіпкерлердің «332» төлем тағайындау кодын пайдалану мүмкіндігі;
- уәкілетті оператор мен қатысушы банк арасында және қатысушы банктер арасында аудару кезінде барлық кезеңдерде нысаналы жинақ төлемдерін сомаларының сақталуын және үшінші тұлғалардың өндіріп алуларынан қорғалуын қамтамасыз ету мақсатында «113» және «114» төлем тағайындау кодтарын пайдалануды кеңейту; 
- ұлттық цифрлық валютадағы операцияларды сәйкестендіру үшін «196», «197», «198» және «199» қосымша төлем тағайындау кодтарын енгізу;
2) Төлем карточкаларының банкаралық жүйесінің жұмыс iстеу қағидаларында қаулы мәтінін оңтайландыру, төлем карточкаларының банкаралық жүйесіне қатысушының «овердрафт» қарызын және қамтамасыз ету сомасын пайдалану тәртібін нақтылау, сондай-ақ есеп айырысудың аяқталуын қамтамасыз ету жүйесінде «KASE «Клирингтік орталығы» АҚ функцияларын айқындау;
3) Банкаралық мобильді төлемдер жүйесінің жұмыс істеу қағидаларына алаяқтыққа қарсы іс-қимыл жасау үшін қатысушылар арасында ақпарат алмасу кезінде берілетін төлем хабарламалары деректемелерінің тізбесін және деректер құрамын белгілеу мақсатында өзгерістер мен толықтырулар енгізуді көздейді.
Бұдан басқа, жобада Қазақстан Республикасының Цифрлық кодексі мен Қазақстан Республикасының Конституциясын терминологиясына сәйкес келтіру мақсатында редакциялық түзетулер енгізу көзделеді.

	5.
	Күтілетін нәтижелердің нақты мақсаттары мен мерзімдері
	Жобаның мақсаты нысаналы жинақ төлемдер бойынша операцияларды сәйкестендіру мақсатында қолданыстағы төлем тағайындау кодтарын пайдалануды кеңейту, ұлттық цифрлық валютамен байланысты операцияларды сәйкестендіру үшін төлем тағайындау қосымша кодтарын енгізу, банкаралық мобильді төлемдер жүйесіне қатысушылар арасында берілетін ақпараттың құрамын нақтылау, төлем карточкаларының банкаралық жүйесінде есеп айырысудың аяқталуын қамтамасыз ету жүйесінің жұмыс істеу тәртібін нақтылау үшін болып табылады.
Күтілетін нәтижелерге жоба қолданысқа енгізілген сәттен бастап қол жеткізіледі.

	6.
	НҚА қабылданған жағдайда болжамды әлеуметтік-экономикалық, құқықтық және (немесе) өзге де салдарлар
	[bookmark: _GoBack]Жобаны қабылдау теріс әлеуметтік-экономикалық және (немесе) құқықтық салдарға және (немесе) өзге де салдарға әкеп соқпайды.



